
	TASG
Pwrpas yr uned hon yw galluogi ymgeiswyr i wneud penderfyniadau effeithiol i ddatrys problemau cymhleth yn y gweithle. 

NODYN:
Mae Tasg Asesu ILM yn rhoi cyfle i gysylltu eich dysgu'n uniongyrchol â'ch sefydliad presennol.  Argymhellir eich bod chi'n trafod yr aseiniad gyda'ch rheolwr llinell i archwilio a chytuno sut gallai'r dasg gael ei defnyddio i gefnogi anghenion eich cyflogwr (yn ogystal â rhoi tystiolaeth o'ch dysgu fel rhan o gwblhau eich cymhwyster ILM).

Os dydych chi ddim ar hyn o bryd yn gweithio o fewn sefydliad, yna gallwch gwblhau'r dasg hon mewn perthynas â sefydliad rydych chi'n gyfarwydd ag ef. Gallai hyn gynnwys profiad gwaith gwirfoddol

NODYN:
Dylech chi gynllunio i dreulio tua 13 awr yn ymchwilio i gyd-destun eich gweithle, paratoi ar ei gyfer ac ysgrifennu neu gyflwyno canlyniadau'r aseiniad hwn i'w asesu. 

Y nifer o eiriau a nodir am yr aseiniad hwn yw 2000: Yr ystod sy'n cael ei hawgrymu  yw rhwng 1500 a 2500 o eiriau, ond gall fod gan unigolion wahanol arddull ysgrifennu, ac felly does dim cosb os bydd mwy na'r nifer o eiriau.

	Defnyddiwch y penawdau sy'n cael eu dangos isod wrth ysgrifennu eich aseiniad.
	Meini prawf Asesu

	Gallu dadansoddi problem gymhleth yng nghyd-destun y gweithle

Diffinio problem gymhleth yn y gweithle sy'n gwneud yn glir y gwahaniaeth rhwng y cyflwr gwirioneddol a'r cyflwr sy'n cael ei ddymuno, gan gymryd gofal i sicrhau bod cwmpas ac effaith y broblem yn rhoi sylw i gymhlethdod y broblem a gwneud yn glir pwy yw perchennog (perchenogion) y broblem a pham mae angen ei datrys.

Yna gofynnir i chi ddadansoddi gwybodaeth sy'n adlewyrchu cymhlethdod, cwmpas ac effaith y broblem i nodi achosion posibl y broblem i helpu i gyfrannu at y broses gwneud penderfyniadau.
	
· Diffinio problem gymhleth yn y gweithle gan gynnwys ei chwmpas a'i heffaith (12 marc)
· Dadansoddi gwybodaeth ar y broblem a nodwyd, i helpu i gyfrannu at y broses gwneud penderfyniadau (16 marc)


	Gallu cymhwyso technegau gwneud penderfyniadau wrth asesu datrysiadau posibl

Cynnig datrysiadau eraill i'r broblem ar sail dadansoddiad o wybodaeth a defnyddio techneg gwneud penderfyniadau'n gywir ac yn briodol i werthuso gwahanol ddatrysiadau ac adnabod y dewis mwyaf priodol.  
	
· Cynnig ystod o wahanol ddatrysiadau i'r broblem (12 marc)
· Defnyddio techneg gwneud penderfyniadau, gwerthuso ystod o ddatrysiadau i adnabod y dewis mwyaf priodol (16 marc)


	Gallu cynllunio sut byddwch chi'n gweithredu'r datrysiad

Datblygu cynllun cywir a phriodol ei fanylion i weithredu'r datrysiad sy'n egluro amcanion, priodoli tasgau gyda dyddiadau cwblhau ac sy'n mesur cynnydd wrth gyflawni nodau a cherrig milltir, ac i roi tystiolaeth fod y cynllun gweithredu wedi'i gyfathrebu'n gywir ac yn briodol i gwrdd â gofynion cyfathrebu a nodwyd ar gyfer rhanddeiliaid perthnasol.

Yn olaf, mae angen i chi asesu monitro ac adolygu technegau i lunio barn ar eu priodoldeb i sicrhau bod y datrysiad a gafodd ei ddewis yn gweithio'n llwyddiannus.
	· Datblygu cynllun manwl i weithredu'r datrysiad (20 marc)
· Cyfathrebu'r cynllun i randdeiliaid perthnasol (12 marc)
· Asesu technegau monitro ac adolygu priodol i sicrhau bod y datrysiad yn cael ei weithredu'n llwyddiannus (12 marc)

